Perthynas gyda Duw 1

GORFFEN GYDA’N GILYDD
Thema: 

Pwysigrwydd dod i berthynas gyda Duw trwy Iesu.




Addas ar gyfer adeg Eisteddfod, Gŵyl Gerdd Dant

Cefndir Beiblaidd: Lleidr ar y groes, Paul, Sacheus, Llywodraethwr Ifanc Cyfoethog
Cymeriadau:
Pyped 1



Pyped 2



Arweinydd
Pyped 1 ar y llwyfan. Pyped 2 yn dod ato
Pyped 2:

Helo ..........(enw).  Wyt ti’n dod i’r ymarfer?

Pyped 1:
Pa ymarfer?
Pyped 2:
Yr ymarfer Parti Cerdd Dant ar gyfer yr Eisteddfod (neu beth bynnag sy’n gyfredol)
.

Pyped 1:
Parti Cerdd Dant? Fi’n canu Cerdd Dant?  Dim diolch. 

Pyped 2: 
Pam?


Pyped 1:
Achos dydw i ddim yn gallu canu cerdd dant.
Pyped 2:
Ond mae’n hawdd.  Mae’r delyn yn chwarae alaw, ac mae’r llais yn canu cyfalaw.
Pyped 1:
Www!  Dyna chi eiriau mawr – alaw a chyfalaw.  Pwy sy wedi llyncu Rhaglen yr Eisteddfod Genedlaethol?  
Pyped 2:
Ha ha!  Beth sy’n anodd am Gerdd Dant?

Pyped 1:
Beth sy’n anodd?  Mae’r delyn yn dechrau ac yn cario mlaen tra mae rhywun arall yn dod i mewn yn canu tiwn wahanol, ac mae’r ddau i fod i orffen gyda’i gilydd.


Pyped 2:

Beth sy o’i le ar hynny?

Pyped 1:
Dyma beth sy o’i le – dydw i byth yn gallu cofio pryd i ddod i mewn, a dydw i a’r telynor byth yn gorffen gyda’n gilydd. Dw i fel Sarjant Jones yn Dad’s Army – yn clicio sodlau ychydig eiliadau ar ôl pawb arall.


Pyped 2:
Ond byddi di’n iawn, dim ond i ti ddysgu pryd i ddod i mewn.

Pyped 1:
Na. Dydw i a’r telynor ddim yn deall ein gilydd. Felly dim Eisteddfod i mi.
Arweinydd:
Esgusodwch fi, hogia, ond dw i wedi bod yn gwrando ar eich sgwrs, a dych chi wedi gwneud i mi feddwl am rai o gymeriadau’r Beibl.
Pyped 1:
Beth?  Oedd pobl y Beibl yn canu Cerdd Dant!
Arweinydd:
Na, na. Meddwl o’n i am y delyn a’r llais yn cychwyn ar amser gwahanol, yn canu alawon gwahanol, ond yn gorffen gyda’i gilydd.
Pyped 1:
(mewn llais coeglyd) Alaw a chyfalaw. Caewch y drysau os gwelwch yn dda.  Rhowch chwarae teg i’r cystadleuydd!

Arweinydd:
Gad i mi egluro.  Roedd llawer o gymeriadau’r Testament Newydd yn byw bywyd gwahanol iawn i’r bywyd mae Duw am ei weld.  Sacheus, er enghraifft,  yn dwyn ac yn anonest. A’r lleidr ar y groes.....  Paul. Roedd Paul yn gas wrth aelodau’r Eglwys Gynnar. Roedd y bobl yma i gyd yn canu tiwn wahanol i Dduw.
Pyped 2:
Ti’n iawn.  Ond wnaethon nhw orffen gyda’i gilydd.  Sacheus yn talu’n ôl ac yn newid, y lleidr ar y groes yn trystio Iesu wrth farw ac yn cael mynd i’r nefoedd, a Paul yn gweithio dros Iesu a gwneud gwaith Duw.
Arweinydd:
Ie.  Hyd yn oed os dyn ni ddim yn dechrau gyda Duw, mae’n bwysig bod ni’n gorffen hefo Duw, yn ei adnabod ac yn ei garu.
Pyped 1:
Dw i’n gallu meddwl am enghraifft arall.
Meddyliwch am y Dyn Ifanc Cyfoethog ddaeth at Iesu. Dywedodd Iesu, mewn geiriau eraill, ei fod o’n canu tiwn wahanol i Dduw a bod yn rhaid iddo werthu ei eiddo a rhoi’r pres i bobl dlawd.  Ond wnaeth o ddim.  Wnaeth o ddim gorffen hefo Duw.
Arweinydd:
Rwyt ti’n iawn.  Da iawn ti!
Pyped 1:
Iawn ta. Ble mae’r ystafell ymarfer?
.

Arweinydd:
  Wyt ti am fynd i ganu i’r parti?
Pyped 1:
Ydw.  Dw i newydd gofio fod yr Eisteddfod yn ..............(enw lle)  a bydd canu yn y parti yn esgus i mi fynd yno.  Hwyl!

(gadael gan ganu alaw cerdd dant  - Llwyn Onn efallai)

Arweinydd:
Hwyl!
Pyped 2:
O diar! Druan o’r parti.  Hwyl!

Exit y ddau

